
GOUVÈNÈ CUOMO ANONSE ACHÈVMAN AMELYORASYON POU SEKIRITE 
PYETON NAN LONG ISLAND  

  
Pwojè yo amelyore pasaj pou pyeton ak ajoute nouvo ranp aksesib pou chèz 

woulant, nouvo limyè siyalizasyon ak pano nan Konte Nassau ak Suffolk  
  

Amelyorasyon lòt objektif Plan Daksyon revolisyonè pou Sekirite Pyeton 
Gouvènè a  

  
  

Gouvènè Andrew M. Cuomo te anonse jodi a achèvman de pwojè ki amelyore sekirite 
pyeton yo ak bay pi bon aksè nan pasaj pou pyeton yo ak entèseksyon yo nan Long 
Island. Pwojè ki fini yo gen ladan premye faz Plan Daksyon revolisyonè pou Sekirite 
Pyeton Gouvènè Cuomo a, ki te amelyore 225 anplasman pasaj pou pyeton ki pa 
kontwole, te kreye apeprè de douzèn pasaj pou pyeton anplis, ak ajoute nouvo limyè 
siyalizasyon ak pano nan divès anplasman nan konte Nassau ak Suffolk. Yon dezyèm 
pwojè sekirite te enstale 292 ranp ki aksesib pou chèz woulant pou respekte Lwa sou 
Ameriken ki gen Andikap yo, ajoute nouvo pasaj pou pyeton nan 10 entèseksyon anplis, 
ak enstale nouvo bouton pasaj pou pyeton ak siyal pou pyeton nan 39 lòt sit.  
  
"Amelyorasyon sa yo, ki fè pati premye faz nan Plan Daksyon pou Sekirite Pyeton nou 
an, ap ede kreye kominote ki pi an sekirite, pi aksesib a pye nan Long Island", Gouvènè 
Cuomo te deklare. "Lè nou fè gwo envestisman sa yo, n ap sipòte kwasans transpò an 
komen ki adapte ak anviwònman an, ogmante sekirite ak aksè, ak amelyore kalite lavi 
rezidan nan Long Island yo".  
  
Premye faz 6.1 milyon dola inisyativ PSAP (Plan Daksyon pou Sekirite Pyeton) pou 
Long Island lan gen ladan 60 siyal sonò pou pyeton ki ajoute sou otowout Hempstead la 
(Route 24) nan Konte Nassau ak amelyorasyon siyal yo nan sis anplasman sou 
Otowout Montauk (Route 27) nan kominote Bridgehampton lan.  
  
Toupre Lekòl Segondè Amityville sou Wout Merrick (Route 27A), yon nouvo limyè 
siyalizasyon te enstale tou ak yon pasaj pou pyeton nan Riverside Avenue, nan lwès 
lekòl segondè a, te amelyore avèk pano ak makaj atè a ki gen gwo vizibilite. Anplis de 
sa, gen baliz kliyòtman rapid rektangilè ke pyeton yo peze ki te enstale nan pasaj pou 
pyeton toupre Lekòl Primè Fairfield sou Wout Hicksville (Route 107) nan Massapequa 
pou ede brigadye yo.  
  



 

 

Dezyèm lan, pwojè sekirite pyeton 3.3 milyon dola a te enstale ranp ki aksesib pou chèz 
woulant ak lòt amelyorasyon nan 39 anplasman, ki gen ladan plizyè segman:  
  

• Route 27 (Otowout Sunrise) nan Lokalite Hempstead ak Oyster Bay;  
• Route 25 (Jericho Turnpike) nan Lokalite Oyster Bay ak Smithtown;  
• Route 25A (Lari Prensipal/Fort Salonga Road) nan lokalite Huntington;  
• Route 24 (Hempstead Turnpike/Conklin Street/Flanders Road) nan Lokalite 

Hempstead, Oyster Bay, Babylon, ak Southampton; epi  
• Sunrise Highway North ak South Service Roads nan Lokalite Islip.  

  
Amelyorasyon PSAP yo te finanse atravè Plan Daksyon pou Sekirite Pyeton Eta New 
York Gouvènè a, ki koute 110 milyon dola sou senk ane, ki mande yon apwòch sistemik 
pou rezoud pwoblèm sekirite epi minimize risk pou moun fè aksidan, atravè "twa E" yo - 
enjeniri, ranfòsman ak edikasyon. Plan an vize amelyorasyon kominote andeyò Vil New 
York. Vil lan gen yon pwogram sekirite pyeton ki byen etabli ki resevwa finansman 
federal nan men NYSDOT.  
  
Dapre Enstiti pou Jesyon Sekirite Sikilasyon ak Rechèch (Institute for Traffic Safety 
Management and Research), kantite lanmò pyeton nan tout eta a te tonbe sòti nan 316 
nan ane 2015 pou pase nan 281 nan ane 2019. Nan Long Island, kantite lanmò pandan 
peryòd sa a te tonbe sòti nan 89 pou pase nan 60. 
  
DOT angaje nan evalyasyon sit sekirite pou pyeton nan idantifye amelyorasyon rantab 
ki amelyore anpil sekirite pyeton yo. Amelyorasyon yo enkli enstalasyon siyalizasyon ki 
gen gwo viziblite pou pasaj pou travèse ak siyalizasyon adisyonèl, menm jan ak 
amelyorasyon siyalizasyon, tankou plis tan pou travèse, kwonomèt kont-a-rebou ki di 
pyeton konbyen segonn yo genyen pou travèse lari a, ak entèval anvan pou pyeton ki 
ede rann pyeton pi vizib nan je chofè yo paske yo bay yo yon avans anvan sikilasyon ka 
vire sou lari a.  
  
Komisè Depatman Transpò Eta New York la, Marie Therese Dominguez, te 
deklare, "Sekirite se toujou priyorite prensipal Depatman Transpò epi pwojè sa yo ede 
asire wout nou yo adapte pou moun k ap mache, siklis ak otomobilis yo. Anba lidèchip 
Gouvènè Cuomo, Eta New York kontinye fè envestisman entèlijan ki amelyore aksè, 
sekirite ak mobilite pou tout Nouyòkè, ki kreye yon rezo transpò ki benefisye tout moun".  
  

Komisè Sante Eta New York la, Doktè Howard Zucker te deklare, "Amelyore mezi 
sekirite pou pyeton yo ankouraje Nouyòkè yo itilize wout nou yo yon fason responsab 
epi ede kreye kominote ki pi adapte ak anviwònman ak pi an sante. Efò sa yo se yon lòt 
egzanp angajman New York pou Sante Atravè Tout Règleman (Health Across All 
Policies), yon inisyativ pou entegre objektif amelyorasyon sante yo nan tout nivo 
gouvènman eta a ak pou se yon eta ki adapte pou tout laj".  

  
Chèf Egzekitif Konte Nassau a, Laura Curran te deklare, "Achèvman amelyorasyon 
sekirite ak aksè enpòtan sa yo pral fè yon gwo diferans pou rezidan yo ki konte sou 
transpò piblik ak sila yo ki gen andikap. Mwen remèsye Gouvènè Cuomo pou angajman 



 

 

li na sekirite ak aksè pou pyeton yo, ki te rann Long Island pi an sekirite, ak yon pi bon 
plas pou viv, travay ak jwe".  
  
Chèf Egzekitif Konte Suffolk Steve Bellone te deklare, "Amelyorasyon sa yo enpòtan 
nan rejyon ki gen anpil moun tankou Long Island kote lari ki adapte pou pyeton yo se 
kle pou kwasans anba lavil nou yo ki dinamik ak pratikab. Mwen vle remèsye Gouvènè 
Cuomo dèske li rekonèt nesesite kontinyèl pou envesti nan enfrastrikti Long Island 
pandan n ap travay pou konstwi yon rezo transpò 21yèm syèk nan Konte Suffolk".  
  
Prezidan Komite Sekirite Sikilasyon Gouvènè a, Mark J.F. Schroeder, te deklare, 
"Angajman Gouvènè Cuomo pou amelyore kominote nou yo atravè envestisman nan 
enfrastrikti estratejik evidan nan Plan Daksyon Sekirite pou Pyeton san parèy la. 
Kontrèman ak nenpòt pwojè anvan sa, plan sa a itilize yon apwòch kowòdone pou pote 
amelyorasyon reyèl, ki fè enpak nan katye nou yo nan eta a, epi GTSC fyè pou ede nan 
kanpay edikatif ak fòmasyon sou aplikasyon lalwa pou ede redui domaj ak lanmò 
pyeton yo. Isit la nan Long Island, amelyorasyon sa yo pral kontribiye anpil nan 
amelyore sekirite ak aksè pou tout moun ki itilize wout sa yo".  
  
Otomobilis yo ankouraje anpil pou ralanti ak kondui ak responsabilite nan zòn travay yo. 
Amann yo double lè gen eksè vitès nan yon zòn travay. kondanasyon pou de oswa plis 
vyolasyon vitès limit nan yon zòn travay kapab lakòz yo revoke lisans yon moun.  
  
Pou jwenn dènye enfòmasyon sou vwayaj yo, rele 511, vizite www.511NY.org oswa 
telechaje aplikasyon mobil gratis 511NY.  
  
Swiv DOT Eta New York la sou Twitter: @NYSDOT ak @NYSDOTLI. Jwenn NYSDOT 
sou Facebook nan facebook.com/NYSDOT.  

